
(Чӑваш литературипе 5 класра ирттермелли урок планӗ)
Урок теми: Иван Егоровӑн «Ывӑл» хайлавӗ 
Урок эпиграфӗ: «Çынна сӑмахпа мар, ӗҫпе хаклаҫҫӗ.»
                            					(Ваттисен сӑмахӗ)
Урок тӗсӗ: проза хайлавне вуласа тишкермелли урок (хутӑш урок)

Тӗллевӗсем: 
1) хайлава пӗтӗмӗшле тишкерме, тӗп шухӑшне ӑнланса илме пулӑшас, хайлаври сӑнарсене , вӗсен ӗҫне-хӗлне, шухӑш-кӑмӑлне хак пама вӗрентесси;
2) ачасен шухӑшлавне аталантарасси, пӗтӗмлетӱ тума вӗрентесси.
3) ачасен калаҫу чӗлхине аталантарасси, пурнӑҫланӑ ӗҫе уҫса пама вӗрентесси.
Урока кирлӗ хатӗрсем: чӑваш алфавичӗ, смайликсем, тӗрӗслев картти, таблицӑсем,  стикер, фломастер, магнитсем, И.Я. Яковлевӑн «Халал» кӗнеки,  ваттисен сӑмахӗсен кӗнеки, шурӑ хут.
Словарь ӗҫӗ:
 янтӑ – хатӗр
хӱшӗ – шалаш
ӱкӗт – наставление, нравоучение
юлхав – кахал, наян
Эсрел – усал вӑй (дух смерти)
Пуплеве аталантарас хӑнӑхусем:
- вуланине кӗскен каласа пани;
- хайлава хак пама вӗрентесси;
- сӑнарсене хак панӑ чух ваттисен сӑмахӗсемпе усӑ курма вӗрентесси;
- Хайлавӑн тӗп шухӑшне палӑртса пӗтӗмлетесси. 

Урок юхӑмӗ
(урок пуҫламӑшӗнче доскан пӗр кӗтесне ачасем хӑйсен кӑмӑл-туйӑмӗ мӗнле, ҫавӑн пек смайликсем ҫыпӑҫтараҫҫӗ)
1. Класа урока йӗркелесси
А) «Сунӑм ҫаврашки» вӑйӑ ирттерни
(Пурте доска умне тухатпӑр. Çавракана тӑратпӑр. Манӑн алӑра чӗре. Çак чӗрери ӑшӑлӑха, ыррине, лайӑххине пӗтӗмпех эпӗ сире парнелетӗп. Ĕҫчен пулма сунатӑп. Эсир те пӗр-пӗрне ырӑ сунса паянхи урокра лайӑх ӗҫлессе шанатӑп.
Кашни ача «чӗрене» тепӗр ачана ырӑ сунса лектерет. Тӗслӗхрен: Эпӗ сана паянхи урокра ӑнӑҫу сунатӑп…)

- Паянхи урока хаваслӑ кӑмӑл-туйӑмпа, ҫӗнӗ ӗмӗтпе пуҫлӑпӑр. Пӗр-пӗрне йӑл кулса саламлар. Урок тӑршшӗпех пирӗн чӗресенче  ырӑ туйӑм хуҫалантӑр. 

Ӑ) Пуплев хӑнӑхӑвӗ
Уй-уй-уй – пирӗн умра анлӑ уй.
Уй-уй-уй – пирӗн ялта шавлӑ туй.
Ай-ай-ай – савӑнатӑп эп пӗрмай
Ай-ай-ай – чӑвашла пуплеп самай
Ра-ра-ра – эп ларатӑп халь класра
Ла-ла-ла – калаҫатӑп чӑвашла.
Б) Ачасене темӑпа кӑсӑклантарса яни.
(кашни ача умӗнче чӑваш алфавичӗ. Сас паллисене номерлесе тухнӑ. Çав номерсем тӑрӑх сас паллисене шыраса тупса урок темине пӗлетпӗр.)

Ĕ  ҫ     ч    е   н       ҫ    ы    н  р     а   н       ӗ  ҫ       х    ӑ  р    а   т    ь. ( Ваттисен сӑмахӗ)
 - Апла пулсан эпир сирӗнпе паян иртнӗ урокра вуланӑ хайлава пӗтӗмлетӱ  тӑвӑпӑр.
2. Килте вуланӑ текст тӑрӑх содержани ыйтни.
- Эпир сирӗнпе мӗн ятлӑ калав вуланӑччӗ?
- Улатимӗре амӑшӗ мӗншӗн час вӑратать?
- Улатимӗр кӗтӗве камсемпе тухать?
- Кӗтӱҫсем ҫумӑр ҫунӑ вӑхӑта епле тӱссе ирттереҫҫӗ?
- Мӗншӗн Улатимӗр каҫхи апат ҫимесӗрех ҫывӑрать?
3.Çӗнӗ темӑна ӑнлантарни.
            1) Çын, ҫынна пулӑшса,
Ыр тумашкӑн вӗрен,
Ыр тӑвас ыр йӑла ан ҫухалтӑр ҫынсен
Ыр тусан ҫех эпир пурнӑҫра пӗр-пӗрне
Пултаратпӑр тӑсмашкан этем ӗмӗрне.
Çын, ҫынна пулӑшса, 
Ыр тумашкӑн вӗрен – 
Урӑхла ҫул-йӗр ҫук
Пурӑнас текенсен.
				(Виталий Шемекеев)
- Ачасем, мӗнле шухӑш палӑрать ку сӑвӑра?
( Ку сӑвӑра ҫын пурнӑҫӗ пӗр-пӗрне пулӑшнинчен килет тенӗ. Çынна яланах пулӑшмалла, ырӑ тумалла.)
2) Паян эпир сирӗнпе ытларах ӗҫ ҫинчен калаҫӑпӑр. И.Я.Яковлевӑн халалӗнчи 1-мӗш пилпе паллашӑпӑр. Халал 7 пилрен тӑрать. («Халал» кӗнекине кӑтартни, комьютерпа итлеттерни)
(Кашни ача умӗнче пил сӑмахӗсем)
3) Ĕҫ ҫинчен калакан ваттисен сӑмахӗсене аса илни.
Ĕҫе хӑнӑх.
Ĕҫ ҫук – ӑс ҫук.
Ĕҫ - пурнӑҫ тыткӑчи.
4). Ыйту-хурав.(Вӗреннине пӗтӗмлетни.)
- Ачасем, калӑр-ха, мӗнле ырӑ ӗҫ ҫинчен каланӑ «Ывӑл» калавра?
- Тӗп сӑнар мӗн ятлӑ?
- Мӗнле ырӑ ӗҫ тӑваҫҫӗ Улатимӗрпе Ваҫҫа?
- Мӗншӗн амӑшӗ парса янӑ ҫӗр улмине пӗҫерсе ҫимеҫҫӗ?
5). Хайлаври хӑш-пӗр вырӑнсене тупса палӑртасси. (стр. 157, 1 абзац)
… «Мӗнле арҫын-ха эпӗ? Мемме. Паян ҫумри япалана вӑрмана пӑрахса хӑвартӑм»…
«Партизан Мурат» кӗнекепе юнашар ҫывӑрса кайнӑ вырӑна тупса вуласси. (стр. 158, юлашки абзац)
Варук инке Улатимирӗн амӑшне каласа панӑ вырӑна тупса вулӑр.
4. Кану саманчӗ.
Ирхине ача тӑрать, 
Аллине ҫӗклет, сарать, ярать
Ларать- тӑрать, ларать – тарать
Алла пилӗке тытать.
Сылтӑмалла, сулахаялла
Малалла, хыҫалалла
Кайран вырнаҫса ларать.
5. Калаври тӗп сӑнар ҫинчен кластер тӑвӑр. (доска ҫине кашнийӗ пӗрер стикер ҫине ҫырса паллӑ ячӗ ҫыпӑҫтарӑр.)
                              
                                    ӗҫчен                         сӑпайлӑ       кӑмӑллӑ

                                           ырӑ            Улатимӗр                пултаруллӑ

                                    тӱсӗмлӗ                    хӑюллӑ          лӑпкӑ
Синквейн туни.
Улатимӗр
Ĕҫчен, сӑпайлӑ
Нӑйкӑшмасть, тӑрӑшать, пулӑшать
Улатимӗр ашшӗпе амӑшне яланах пулӑшать.
Пулӑшакан.
 -Ытларах сире хӑш сӑнарӗ килӗшрӗ? Мӗншӗн?

6. Хайлава пӗтӗмлетсе пӗчӗк хаҫат кӑларни.
7. Киле ӗҫ пани.
1)Учитель валеҫсе панӑ тӗрӗслев картине ҫырса пурнӑҫла.
2) Ĕҫ ҫинчен калакан пӗр ваттисен сӑмахӗпе пӗчӗк калав ҫыр.
3) Икӗ енлӗ дневник ту.
	Мана хайлавра мӗн килӗшрӗ
	Ĕҫе хӑнӑхни мӗн тума кирлӗ?


8. Рефлекси
- Ачасем, паянхи  урок сире килӗшрӗ-и?  (Кашни ача доска тепӗр енне смайликсем ҫыпӑҫтарать.)
9. Ачасен ӗҫӗсене хак пани.

